ViaConvento — Tres meris de atobius cabudraxus cun autoris sardus a
Sa Dom’e Farra po oberri s’atongiu 2025

Ant a beni a Quartu: Giorgio Pellegrini, Mauro Ballero e Roberto Mette

/4

Tres atobius chi ponint in paris arti, botanica e storia po contai sa Sardigna cun is
ogus e gratzias a sa circa de tres autoris: Giorgio Pellegrini, Mauro Ballero e
Roberto Mette. Est sa proposta de “Atobius cabudraxus de atongiu 2025”, parti noa
de sa rassinna “ViaConvento”, chi est acumpangendi is quartesus chi ocannu ant liau
afetu a is liburus e a sa cultura sarda; tres atobius a Sa Dom’e Farra, totus a is ses de a
mert.

Portai sa genti a pentzai cun sa conca sua, imparai fueddus nous, donai unu agiudu po

connosci mellus a nosu etotu e a is aterus sunt feti unas cantus de cosas bellas chi si

donat su ligi. Sa rassinna promovia de su Comunu de Quartu Sant’Aleni cun su
contributu de sa Regione Antonoma de Sardigna bolit arribai a oteni po sa genti
custas cosas. Sa proposta culturali, po custu, imprassat tipus de liburus diferentis po
si podi acostai a su prexeri de genti diversa.

Su primu atobiu, giobia su 25 de cabudanni, postu in paris cun s’agiudu de sa
Fondazione Estetica e Progresso prevedit sa presentatzioni de su liburu Su
pilloneddu de su celu. Un segno di Bisanzio nella cultura materiale sarda (Carlo
Delfino, 2024). Su protagonista at a essi Giorgio Pellegrini, acumpangiau de Fabio
Marcello.

S’atobiu de duus, cun s’agiudu de Andalas de Amistade Trekking ASD e
Associazione Imago Mundi, at a essi martis su 30 de cabudanni, cun Mauro
Ballero, chi, chistionendi cun Gloria Lai, at a presentai duus liburus: Piante
aromatiche in Sardegna (Ilisso, 2024) e Fiori della Sardegna (Carlo Delfino,
2024). Su primu liburu contat is fragus chi faint su “nuscu de Sardigna”, invecias, su
segundu, est una ghia scentifica, fata po sa genti, dedicada a is froris de s’isola.
Mauro Ballero, giai Professori de Biologia Farmaceutica e Diretori de su
Dipartimentu de Botanica de s’Universidadi de Casteddu e de s’Ortu Botanicu est
autori de prus de 200 publicatzionis scientificas e at dedicau su traballu cosa sua a su
studiu de su matedu e de s’ambienti sardu.

Custus atobius cabudraxus s’ant a serrai giobia, su 2 de lodamini, cun Roberto Mette
e su liburu Terranoa a manu armada (Siendhas, 2024). Su meri, postu in paris cun
s’agiudu de sa Pro Loco Quartu Sant’ Aleni, at a incarrerai cun unu arrexonamentu tra
s’autori e Carlo Augusto Costa Melis. Su liburu torrat a poni in paris is malifatus prus
connotus de Terranoa becia, de su seculu de 17 a su 1847, castiendindi prus de
coranta in piessignu, tra sa storias de famillia, nominis de is logus e atus de is
protzessus. Est un’opera chi ponit in paris sa circa storica e s’atmosfera noir, e chi at
a essi sighiu de unu ateru contu chi at a imprassai is annus tra su 1847 e su 1910.
Roberto Mette, dotori tributarista, espertu de contabilidadi e puru Professori de

sigurantzia in su traballu, est presidenti de sa Pro Loco de Ala. Sempiri in mesu a

atividadis culturalis e assotzius, at studiau in piessignu sa storia de su logu, castiendi
a su connotu de sa Sardigna.

Tres meris de cultura e arrexonamentus po scoberri autoris de valori, storias
spantosas e operas chi passant tra arti, natura e ammentus. Tres atobius chi faint de

acapiu tra is propostas de su stadiali e cussas acanta a beni de s’atongiu.

